
СКОПЈЕ

Судскиот совет на Република Северна Македонија, постапувајќи по Известувањето за утврдена фактичка состојба бр. од 10.07.2025 година, а во врска со Барањето за поведување на постапка за утврдување на одговорност на ЈС, судија на ОГС С. заведено под бр. од 20.05.2025 година и дополна на барањето бр. од 30.06.2025 година поднесено од страна на В.Н. од С., РБ, македонски државјанин, преку полномошник адвокат м-р Т.Т. од В. и адвокат М.Г.Д. од С., врз основа на член 63 став 7 од Законот за Судскиот совет на Република Северна Македонија („Службен весник на Република Северна Македонија“ бр. 102/2019), на седницата одржана на ден 23.07.2025 година,  донесе:


О Д Л У К А

СЕ ЗАПИРА  постапката по Барањето за поведување на постапка за утврдување на одговорност на ЈС, судија на ОГС С.  заведено под бр. од 20.05.2025 година и дополна на барањето бр. од 30.06.2025 година поднесено од страна на В.Н. од С., РБ, македонски државјанин, преку полномошник адвокат м-р Т.Т. од В. и адвокат М.Г.Д. од С.



О  б  р  а  з  л  о  ж  е  н  и  е


Од страна на В.Н. од С., РБ, македонски државјанин, преку полномошник адвокат м-р Т.Т. од В. и адвокат М.Г.Д. од С., доставено е Барањето за поведување на постапка за утврдување на одговорност на ЈС, судија на ОГС С.  заведено под бр. од 20.05.2025 година и поднеско-дополна на барањето бр. од 30.06.2025 година.

Барањето за поведување на постапка за утврдување на одговорност е поради нестручно и несовесно вршење на судиската функција согласно член 76 став 1 точка 4 и 7 в.в. член 74 став 1, алинеја 2  од Законот за судовите на Република Северна Македонија.

На седницата одржана на ден 04.06.2025 година, Советот донесе Одлука за формирање на Комисија на известители, бр. од 17.06.2025 година.
 
[bookmark: _GoBack]Koмисијата  на известители  по разгледување на Барањето, прилог доказите кон истото, од наводите во истото и описот на повредата не донесе одлука согласно на член 63 став 6 од Законот за Судскиот совет на РСМ,  па  согласно член 63 став 7 од истиот закон до Советот поднесе Известување за утврдена фактичка состојба бр. од 10.07.2025 година.

Судскиот совет на Република Северна Македонија на седницата одржана на ден 23.07.2025 година расправаше по Известувањето за утврдената фактичка состојба  на Комисијата на известители  согласно на член 63 став 7 од Законот за Судскиот совет на Република Северна Македонија и одлучи за запирање на постапката .

Имено, во постапка по правен лек пред второстепениот АС С. со решение ГЖ.бр. од 18.12.2024  година го укинал решението на ОГС С. П4.бр. од 07.10.2024 година во делот на трошоците со која одлука првостепениот суд го задолжил тужителот да ги досуди трошоците за прво и второ тужените, без да досуди трошоци за третотужениот согласно чл.148 од ЗПП.  

Основен граѓански суд Скопје  постапувајќи согласно напатствијата на повисокиот суд  и согласно одредбите од член 152 од ЗПП,  на ден 03.04.2025 година донел решение П4.бр. 

Од страна на подносителот на предметното барање, во прилог на барањето како докази се  доставени  решенијата  ГЖ.бр. од 18.12.2024 година и П4.бр. од 03.04.2025 година,  но нема други податоци, ниту  докази  во однос на наводите дека именуваниот судија свесно и непотребно ја држел второстепената одлука повеќе од четири месеци и истата не ja доставил  до странките од причини да прво изготви ново решение за трошоци, па потоа да изврши достава и на второстепеното решение.

 Предметното барање не се базира на докази од кои евидентно се докажува постоењето и сторени намерни повреди од страна на именуваниот судија за да истите бидат ценети во корелација со посочените причини за одговорност во смисла на негово постапување спротивно на член 326 став 3 од ЗПП и член 3 од ЗОП.  Ова предвид одредбата од членот 62 став 2 од Законот за Судскиот совет на Република Северна Македонија каде со барањето се доставуваат и докази на кои истото се заснова.

Истовремено, предметното барање се однесува на факти кои биле предмет на разгледување од повисок суд во рамки на постапување по правен лек, во смисла на одредбата од членот 63 став 4 алинеја 3 од Законот за Судскиот совет на Република Северна Македонија.

Предвид наведеното, Судскиот совет  на Република Северна Македонија донесе одлука како во диспозитивот .


           СУДСКИ СОВЕТ НА
                                                              РЕПУБЛИКА СЕВЕРНА МАКЕДОНИЈА
		                                                             Претседател
  м-р Александар Камбовски 

